
Министерството за труд и социјална политика, превенцијата и заштитата на жртвите на трговија со луѓе, особено на жени и децата ја спроведува преку Секторот за еднакви можности, канцеларија на Националниот механизам за упатување на жртви на трговија со луѓе (НМУ) .  

Канцеларијата на НМУ е во постојана координација и соработка со обучени социјални работници од 30 Центри за социјална работа (во 30 града на РМ), со Министерството за внатрешни работи, Единицата за борба против трговија со луѓе и илегална миграција како и со НВОии.  

Помошта и заштитата на жртвите на трговија со луѓе е заснована на почитување на човековите права и слободи, правата на децата  и во согласност со Стандардните оперативни процедури за постапување со жртви на трговија со луѓе усвоени од Владата на Република Македонија. 

Истата се остварува преку:  

1. Идентификација и првична проценка на потребите на лицата за кои се претпоставува дека се жртви на трговија со луѓе, организација и координација на соодветна помош (назначување на старател, интервенција во криза, психосоцијална поддршка и советување, медицинска помош).

2. Упатување и сместување во државно прифатилиште враќање во семејството или пронаоѓање на соодветно сместување.
3. Номинираните социјални работници од ЦСР, надлежните служби од МВР и МНР, го пронаоѓаат семејството и вршат проценка за подобноста и подготвеноста на семејството за враќање на малолетните лица, прибирање на потребна документација, лични документи, здравствени легитимации и др.
4. Застапување и бесплатна правна помош која се состои во информирање за правата и статусот на жртвите, текот на постапката односно нивното присуство во својство на оштетени во истражната постапка и главниот претрес.
5. Спроведуцвање на индивидуални програми за ресоцијализација и реинтеграција на децата жртви на трговија со луѓе (вклучување во образовен процес, доквалификации, и сл.).
Сите спроведени активности во изминатиот период се во согласност со Националната Стратегија и Акциски план за борба против тргвија со луѓе и илегална миграција како и во согласност со Националниот акциски план за борба против трговија со деца и временската рамка предвидена во овие документи.
Идентификација
Во текот на 2011 годна идентификувани се 11 жртви на трговија со луѓе, од женски пол, од кои 9 се малолетни на возраст од 15 години и 3 полнолетни од кои  една е полнолетна државјанка на Република Бугарија. Во Центарот за лица жртви на трговија со луѓе сместени се 9 лица (1 полнолетна и 8 малолетни) каде е започнат процес за нивна реинтеграција односно продолжуваат со образовниот процес. Малолетните се од дисфункционални семејства од рурални средини во близина на Гостивар, Прилеп, од Крива Паланка, Куманово и Скопје. Странската државјанка е вратена во матичната земја, согласно со Стандардните оперативни процедури и Транснационалниот механизам за упатување на жртви на трговија со луѓе. 
Упатување и сместување во Центар за лица-жртви на трговија со луѓе
Во согласност со Закон за социјална заштита (Сл. весник на РМ бр. 79/09 член 26 и член 31 ) на 28.01.2011 година отворено е државното прифатилиште за заштита на лица жртви на трговија со луѓе т.е Центар за лица - жртви на трговија со луѓе (член 132).  За функционирање на овој Центар, според меѓународните стандарди за човекови права, изработени се интерни документи кои се однесуваат на постапките и процедурите на упатување, сместување, престој, правилата за однесување на ангажираниот персонал, протоколот за заштита и сл. 
Согласно со законската регулатива во овој Центар се сместуваат  жртвите на  трговија со луѓе домашни државјани и странци кои имаат добиено дозвола за привремен престој. Директна помош и поддршка жртвите добиваат од две невладини организации со кои МТСП има  потпишано меморандум за соработка:
      - социјална поддршка од НВО “Отворена порта” и

      - психолошка поддршка од НВО „За среќно детство„

· Тимот за социјална поддршка составен од 7 лица од кои: еден е координатор,  асистент на координаторот и 5-лица кои ги спроведуваат дежурствата. Структурата на  тимот за социјална поддршка според професијата е составен од 4 -социјални работници,  2 - педагози, 1 - социолог. 
Социјалната програма се реализира преку групни и индивидуални сесии во зависност од потребите и интересите на корисниците преку помош и подготовка околу учењето, лекарски интервенции, помош во справувањето со своите проблеми. Социјалната програма има цел позитивно да влијае на лицата кои се сместени, начинот на нивното размислување, стекнување поголема самодоверба, надминување на некои потешкотии во нивниот живот, стекнување навика за соживот со други националности, меѓусебно другарување и давање помош и поддршка на другиот. Организирани контакти со семејствата, посета на зоолошка градина, одење на кино секогаш е во придружба на социјален работник. 
·  Тимот за психолошка поддршка составен е од 3 лица од кои: 2 лица секојдневно реализираат индивидуални и групни психо-едукативни активности  и едно лице е супервизор на нивната работа. Структурата на тимот за психолошка помош според професијата го сочинуваат 2 психолога и социјален работник. 
Психолошката програма се одвива преку психо-дијагностичка проценка на личноста, индивидуален план за работа во зависност од потребите и потенцијалите на личноста за реализација на тераписки и едукативни активности кои ќе доведат до надминување на трауматските искуства коишто ги доживеале жртвите, враќање на желбата за позитивно дејствување, враќање на самодовербата, и развивање на свесност за носење на конструктивни одлуки и мотивираност за успешна интеграција во средината.
Општите дневни активности во Центарот се спроведуваат според однапред подготвен распоред од страна на тимовите во однос на стручната работа како и во однос на одржувањето на хигиената во просториите на прифатилиштето и подготовка на оброците во текот на денот. Излегувањата се под надзор на вработените, и самостојни според заедничка проценка на тимот од прифатилиштето. 
Во Центарот за лица жртви на трговија со луѓе се води редовна документација и евиденција за спроведената работата а месечни извештаи се доставуваат до НМУ/МТСП согласно со правилата за работа на Центарот.
Комуникацијата помеѓу НМУ/МТСП е на дневна база во зависност од тековните активности и редовни месечни средби на кои се разговара за тековните случаи и за сите теми кои се од интерес за работењето на Центарот.
МТСП  ги  поддржува режиските трошоци (кирија, струја, парно, вода, телефон, интернет) за функционирање на Центарот за лица  жртви на трговија со луѓе 2011 година за што има предвидено средства во годишната програма на МТСП во износ од 615,000,00 денари.  Дополнително, двете невладините организации се одговорни за трошоците согласно со програмите коишто ги спроведуваат за што имаат добиено грантови од  по  312.500.00 денари за директна помош и поддршка на жртвите на трговија со луѓе од Владата на Република Македонија. 
Од отварањето на Центарот за лица - жртви на трговија со луѓе до 30.12.2011 година сметени се 9 лица.
Застапувања 

Во текот на 2011 година продолжуваат сутските процеси за жртвите на трговија со луѓе кои се идентификувани во претходната година. Правниот застапник на НМУ учествува во судските расправи,  за малолетните жртви обезбедено е сослушувањето да биде преку видео запис согласо законот за малолетничка правда.  Исто така, за сите малолетни лица назначен е времен старател согласно со Законот за семејство.   
Во текот на 2011 год до 30.08.2011 година пред Основниот суд Скопје 1 Скопје од страна на правниот застапник застапувани  се 9 (девет) малолетни жртви  на трговија со луѓе.

 За овие 9 малолетни жртви водени се 7 (седум) судски постапки и тоа 6 постапки за кривично дело 418-г трговија со малолетно лице и 1 постапка по член 140 став 5 противправно лишување од слобода.  

Во 7-те судски постапки вкупно се обвинети  23 лица за член   418-г  трговија со малолетно лице и 1  обвинето лице по член 140 став 5 противправно лишување од слобода. 

За кривичното дело по член 140 став 5 противправното лишување од слобода постапката е водена пред истражен судија и сеуште не е поведен главен претрес.   

Две судски постапки –каде има 4 малолетни жртви на трговија со луѓе  се завршени и се донесени пресуди. За кривичен предмет КОК. бр.42/10 постапката е завршена, донесена е пресуда на 10.02.2011 година обвинети се 6 лица кои се осудени на казна затвор во  траење од;
· Двајца обвинети  на единствена казна  затвор во траење од по 8 години  и 6 месеци.
· Еден обвинет на единствена казна затвор во траење од 7 години.

· Двајца обвинети на единствена казна затвор во траење од по 4 години  и 6 месеци.

· Еден обвинет казна затвор во траење од 4 години.
Согласно член 102 од ЗКП за предјавеното имотно-правно барање на двете оштетените, судот ќе одлучува со дополнителна пресуда, а по правосилноста на пресудата КОК.бр.42/10 од 10.02.2011.  
За кривичен предмет КОК.бр.52/10 постапката е завршена  донесена е пресуда на 14.06.2011 година обвинети се 2 лица  и се осудени на казна затвор во траење од по 4 години. Со истата пресуда угостителскиот објект каде е извршено кривичното дело се одзема.  
За другите четири постапки се водат главни претреси и сеуште не е завршена доказната постапка.
Превентивни активности
Покрај, помошта и поддршката на децата жртви на трговија со луѓе за кои задолжително се назначува старател, исто така, канцеларијата на НМУ ја координира постапката со ЈУМ Центарот за социјална работа Скопје, за назначување на  старател и за малолетните емигранти кои се сметуваат во Прифатниот центар за странци (од страна на полицијата). 

Во текот на 2011 година  во канцеларијата на НМУ координираше постапка за назначен е старател за  17 деца  илегални емигранти од вкупно 28 деца сместени во Прифатниот центар за странци. 
· Според возраста: 1 е на возраст до 14 години и 16 имамат од 14-18 години;

·  Според полот 2 се женски деца и 15 се машки деца;

·  Според земјата на потекло евидентирани се како државјани на:  Авганистан (9), Мароко (1), Алжир (1), Иран (2), Либија (2), Косово (1), Албанија (2). 

· Од нив 12 деца имаат побарано азил и се префрлени во Центарот за азил.

Министерството за труд и социјална политика во соработка со Комисијата за  еднакви можности на жените и мажте на општина Ѓорче Петров како дел од Локалниот акциски план во текот на 2011 година спроведе превентивни работилници во 4 основни училишта и во една предучилишна установа со наставниците, вработените и учениците од седмо и осмо одделени. Исто така беше одржана јавна дебата со претставници на локалните институции и полицијата и подготвен и дистрибуиран пропаганден материјал на тема превенција од трговија со луѓе. 
Министерството за труд и социјална политика и Минстерството за внатрешни работи со поддршка на Мисијата на ОБСЕ, спроведува 3 регионални работни средби со претставници на Локалните превентивни совети за заштита со цел борбата против трговијата со луѓе да биде поставена на нивната агенда и да се овозможи во нивните планови и програми  превентивни активности. 

Министерството за труд и социјална политика потпиша меморанду за соработка со Германска помош за мегународна соработка (ГИЗ) за спроведување на  „Програма за борба против трговија со луѓе и социјална заштита“ која е регионална програма за справување со проблемот на трговија со луѓе и социјалната заштита која се спроведува во Македонија, Србија, Косово, Босна и Херцеговина. Времетраење на програмата е пет години. Целите на оваа Програма е да се зајакнат децентрализираните социјални услуги, за да може успешно да се борат против трговијата со луѓе, да се допре до ранливите групи, постигање на долгорочна социјална инклузија на жртвите и високо ризичните групи преку различни социјални програми кои што се во согласност со нивните потреби, обезбедени од страна на владиниот и невладиниот сектор. 
Како резултат на планирачката работилница во Скопје одржана на 3 и 4 март 2011  изготвен е Оперативниот план кој содржи  четири компоненти: 
1. Поддршка за националното ниво во зајакнувањето на социјалните структури, поттикнувањето системски решенија и донесувањето социјални политики;

2. Поддршка за децентрализираните механизми за нудење социјални услуги на регионално, локално и општинско ниво;

3. Мерки за директна поддршка со цел подобрување на општествената вклученост на луѓето засегнати од трговијата со луѓе;

4. Механизам за соработка во социјалната заштита на ранливите групи и подобрување на механизмите за нудење на социјалните услуги.

Направени се работни средби со претставници на ЦСР во: Тетово, Гостивар, Кичево, Охрид, Струга и Дебар со цел идентификување на состојбите со трговијата со луѓе и потребите за делување. Во текот на септември- декември се подготвуваат 3 студии:

· Студија за „Национални програми и бенефиции во рамките на системот на социјална заштита во Република Македонија“
· Меѓународната законска рамка и македонските закони за сиромаштија со посебен фокус на трговијата со луѓе.

· Проценка на ранливи групи од аспект на сиромаштија со фокус на трговија со луѓе. 

 Овие студии ќе бидат објавени во почетокот на 2012 година.

На 28ми-30ти ноември 2011 во Скопје, ГИЗ организираше Регионалниот Форум на темата „Социјалните димензии на трговијата со луѓе во Западен Балкан„ со учесници од 4 земји во регионот.
Како дел на оваа програма  во Македонија предвидено е и издавање на Информатор кој ќе има за цел подобрување на информираноста, соработката и координацијата со центрите за социјална работа но и со другите институции со кои работат во оваа област. ГИЗ организира обука на 3 лица  од МТСП/Сектор за еднакви можности за изработка на информаторот.  Првиот број на информаторот ќе биде издаден во февруари 2012 година. 
Светлана Цветковска 

Советник за превенција и 
заштита од трговија со луѓе 

